                                              ԵԶՐԱԿԱՑՈՒԹՅՈՒՆ
«ԳՐԱՆՏ» ՍՊԸ ԿՈՂՄԻՑ ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՇՐՋԱՆԱԿՆԵՐՈՒՄ ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏՄԱՆ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՄԱՍԻՆ ՆԵՐԿԱՅԱՑՎԱԾ ՀԱՅՏԻ ՎԵՐԱԲԵՐՅԱԼ

Ղեկավարվելով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշմամբ և հաշվի առնելով «Գրանտ» ՍՊԸ կողմից ՀՀ կառավարության 2015 թվականի սեպտեմբերի 17-ի №1118-Ն որոշման շրջանակներում մաքսատուրքերից ազատման արտոնությունից օգտվելու մասին ներկայացված հայտն ու ՀՀ ֆինանսների նախարարությունից, ՀՀ միջազգային տնտեսական ինտեգրման և բարեփոխումների նախարարությունից, ՀՀ տրանսպորտի և կապի նախարարությունից և  ՀՀ արտակարգ իրավիճակների նախարարությունից ստացված կարծիքները` «Գրանտ» փակ բաժնետիրական ընկերության կողմից գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնությունից օգտվելու համար ներկայացված հայտի վերաբերյալ ՀՀ էկոնոմիկայի նախարարությունը հայտնում է հետևյալը.
«Գրանտ» փակ բաժնետիրական ընկերության կողմից ներկայացվել են հետևյալ փաստաթղթերը`
1) Դիմում
2) Ներդրումային ծրագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 1 ձևի
3) Տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկը և դրանց տեխնիկական բնութագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 2 ձևի
4) Հայտարարություն՝ ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը և (կամ) հումքն ու նյութերը բացառապես Հայաստանի Հանրապետության տարածքում օգտագործելու մասին` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 3 ձևի: 

Հայաստանի Հանրապետության կառավարության 2014 թվականի մարտի 27-ի թիվ 442-Ն որոշմամբ հաստատված 2014-2025 թվականների հեռանկարային զարգացման ռազմավարական ծրագրի 168-րդ կետով արդյունաբերությունը հանդիսանում է գերակա ոլորտ: «Գրանտ» ՍՊԸ-ն զբաղվում է բնական գազի բարձր ճնշման բալոնների արտադրությամբ, որն արդյունաբերության ենթաոլորտ է:
 «Գրանտ» ՍՊԸ ձեռք է բերել Հրազդանի բարձր ճնշման բալոնների գործարանը և սկսել է վերականգնողական աշխատանքներ:
Ավտոմեքենայի բարձր ճնշման բնական գազի բալոնների արտադրման համար որպես հումք օգտագործվում է 34CrMo4 մակնիշի լեգերացված պողպատից պատրաստված անկար, տաք գլանման եղանակով ստացված խողովակները:
Արտադրանքի հումքը՝ խողովակը ընկերությունը ներկրում է Չինաստանից, քանի որ ԵԱՏՄ երկրներում 34CrMo4 մակնիշի պողպատյա խողովակ չի արտադրվում, իսկ դրան քիմիական բաղադրությամբ մոտ խողովակները, որոնք արտադրվում են Ռուսաստանում, իրենց մեխանիկական և այլ հատկանիշներով զգալիորեն զիջում են Չինաստանում արտադրված խողովակներին, որոնք ընդունված են միջազգային ISO 11439:2000 և EN 10297-1:2003 (European Standards) ստանդարտներով:
Ընկերության կողմից արտադրվող արտադրանքը՝ բնական գազի բարձր ճնշման բալոնները մեծ պահանջարկ ունեն ԵԱՏՄ երկրներում՝ մասնավորապես Ռուսաստանում:
Ծրագրի շրջանակում նախատեսվում է իրականացնել 5 մլրդ ՀՀ դրամի ներդրում: Մինչև 2017թ. ստեղծված աշխատատեղերի քանակը կկազմի 250-ը:
[bookmark: _GoBack]Հաշվի առնելով վերոգրյալը և ամփոփելով ՀՀ ֆինանսների նախարարությունից, ՀՀ միջազգային տնտեսական ինտեգրման և բարեփոխումների նախարարությունից, ՀՀ տրանսպորտի և կապի նախարարությունից և ՀՀ արտակարգ իրավիճակների նախարարությունից ստացված կարծիքները` նպատակահարմար ենք գտնում բավարարել «Գրանտ» ՍՊԸ կողմից ներկայացված հայտը, որը համապատասխանում է ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին:


